
Shri Ramana Pratassmarana Stotram

ಶ್ರೀರಮಣಪ್ರಾತಸ್ಸ್ಮರಣಸ್ತೋತ್ರಂ

.. ಶ್ರೀಮತೇ ರಮಣಾಯ ನಮಃ ..
ಪ್ರಾತಸ್ಸ್ಮರಾಮ್ಯರುಣಶೈಲನಿತಂಬದೀವ್ಯ-
ತ್ಪುಣ್ಯಾಶ್ರಮೇ ರುಚಿರಮಂಚವರೇ ಶಯಾನಂ .

ಪ್ರಾವಾರಕಾಽಽವೃತತನುಂ ಮುಕುಲೀಕೃತಾಕ್ಷ-
ಮಂತರ್ಮುಖಂ ರಮಣಮಾತ್ಮಸಮಾಧಿಲೀನಂ .. 1..

ಪ್ರಾತರ್ನಮಾಮ್ಯರುಣಶೈಲವಿಹಾರಲೋಲ-

ಮಸ್ಪರ್ಶಯೋಗಸಹಜಾತ್ಮಸಮಾಧಿವಶ್ಯಂ .

ಆವಿರ್ಭವನ್ನಿಜಸುಖಾನುಭವೈಕತೃಪ್ತ-
ಮವ್ಯಾಜಭೂತಕರುಣಂ ರಮಣಂ ಶರಣ್ಯಂ .. 2..

ಪ್ರಾತರ್ಭಜಾಮ್ಯಪರಿಲುಪ್ತನಿಗೂಢಶಕ್ತಿಂ
ಜ್ಞಾನಾಗ್ನಿದಗ್ಧಸಹಕಾರಣಜನ್ಮಬೀಜಂ .

ಲೋಕಂ ಸಮಸ್ತಮಪಿಯೋಜಯಿತುಂ ಸುಖೇನ
ಲೀಲಾಗೃಹೀತವಪುಷಂ ರಮಣಂ ಮುನೀಂದ್ರಂ .. 3..

ಪ್ರಾತಸ್ಸ್ತುವೇ ಸ್ತುತಿಪಥಾತಿಗಮಪ್ರಮೇಯ -

ಮಾಸೇವಿನಾಮಮೃತಭಾವವಿಧಾನದಕ್ಷಂ .

ಆಸೇಚನಂ ನಯನಯೋರನವದ್ಯಶೀಲ-

ಮಹ್ಮೋನಿವಾರಣಚಣಂ ರಮಣಂಯತೀಂದ್ರಂ .. 4..

ಪ್ರಾತರ್ಬ್ರುವೇ ರಮಣಪಾವನನಾಮಧೇಯಂ
ಯದ್ಭಾಗಧೇಯಮಖಿಲಸ್ಯ ತನೋತಿ ಜಂತೋಃ .
ಆಮ್ರೇಡಿತಂ ಹರತಿಯದ್ವೃಜಿನಂ ಸಮಸ್ತಂ
ಯೇನ ಕ್ರಮಾದ್ಭವತಿಸೋಽಹಮಿತಿ ಪ್ರಬೋಧಃ .. 5..
ಯಃ ಶ್ಲೋಕಪಂಚಕಮಿದಂ ಪಠತಿ ಪ್ರಭಾತೇ
ಸೌಭಾಗ್ಯದಂ ಭಗವತೋ ರಮಣೇಶ್ವರಸ್ಯ .
ತಸ್ಮೈ ಸಮಸ್ತಜನಕರ್ಮಫಲಪ್ರದಾತಾ
ಶ್ರೇಯಸ್ಸ ಏವ ರಮಣಸ್ಸಕಲಂ ದದಾತಿ .. 6..

ಇತಿ ಶ್ರೀರಮಣಪ್ರಾತಸ್ಸ್ಮರಣಸ್ತೋತ್ರಂ ಸಮಾಪ್ತಂ ..

